
Reykjavík 18. júní 2010
Ágæti viðtakandi

Vísindavaka 2010 – stefnumót við fræðimenn verður haldin föstudaginn 24. september nk. í Listasafni Reykjavíkur. Rannís stendur fyrir Vísindavökunni en hún er haldin samtímis í helstu borgum Evrópu í tengslum við Dag evrópska vísindamannsins. Markmiðið er að vekja áhuga almennings á vísindum og kynna fólkið á bak við þau. Þar fær fólk af öllum fræðasviðum tækifæri til að koma sér og rannsóknum sínum á framfæri á auðskiljanlegan og skemmtilegan hátt enda á Vísindavakan að höfða til alls almennings, ekki síst til fjölskyldna, barna og ungmenna.
Með þessu bréfi bjóðum við þinni stofnun/háskóla/fyrirtæki að taka virkan þátt í hátíðarhöldunum og vera á staðnum með fræðimenn og verkefni eða rannsókn sem áhugavert gæti verið að kynna fyrir almenningi. Í tilefni af fimm ára afmæli Vísindavökunnar á þessu ári verður lögð sérstök áhersla á lifandi og skemmtilegar kynningar sem  jafnvel bjóða upp á þátttöku gesta og einnig verður möguleiki á að vera með atriði á sviði til að sýna almenningi að vísindin eru lifandi og að fræðimenn rokka!
Vísindavakan 2010 verður haldin í Listasafni Reykjavíkur við Tryggvagötu og er áætlað að hún verði kl. 17.00 – 22.00. Í fyrra sló tala gesta met fyrri ára, en 2900 gestir komu á Vísindavökuna til að kynna sér viðfangsefni á um 70 sýningarbásum. 
Þeir þátttakendur sem þess óska fá sýningarbás merkta nafni stofnunar/fyrirtækis/háskóla. Í boði eru tilbúnir básar eða pláss fyrir eigin kynningarbása frá u.þ.b. 2 fm til  6 fm á þátttakanda. Kynningarborð, 1 x 0,5 m að stærð og/eða há, kringlótt borð fylgja með básum. Þeir sem vilja taka þátt í Vísindavöku 2010 eru vinsamlega beðnir að fylla út meðfylgjandi þátttökublað og senda á netfangið alla@rannis.is fyrir 18. ágúst nk. Vinsamlegast athugið að vegna vinsælda Vísindavökunnar gætum við þurft að takmarka pláss, þannig að fyrstir koma, fyrstir fá!

Ekkert gjald er tekið fyrir þátttöku á Vísindavöku, afnot af básum, borðum eða gólfplássi. Ef óskað er eftir aukaborðum, stólum, blaðastöndum eða öðru, er það á kostnað sýnenda. Uppl. um aðföng eru á www.syning.is Leitað verður tilboða um leigu tækjabúnaðar hjá Sense, tækjaleigu Nýherja. Aðgangur verður að rafmagni og þráðlausu netkerfi. Rannís sér um verkefnastjórnun, samskipti og kynningarmál.
Með kveðju og von um jákvæð viðbrögð
Aðalheiður Jónsdóttir
Kynningarstjóri Rannís
Sími: 515 5800 / 892 1916
alla@rannis.is
Þátttaka á Vísindavöku 2010 
Fyllið út og sendið fyrir 18. ágúst nk. til: alla@rannis.is
	Nafn stofnunar/fyrirtækis/háskóla
	

	Deild / svið
	

	Tengiliður
	

	Símanúmer tengiliðar
	

	Netfang tengiliðar
	

	Bás / svæði
	(  Óska eftir bás og borði
	( Kem með eigin bás / sýningarkerfi
	(  Aðeins gólfpláss

	Áætlað sýningarpláss í fm.
	(   2fm
	(   4 fm
	(   6fm

	Vísindamaður
	

	Áætlaður fjöldi starfsmanna á bás
	

	Heiti / innihald sýningar
	

	Getum verið með atriði á sviði
	Já / nei / hvað?

	Annað varðandi sýningarpláss
	


Vinsamlega athugið að hér er um fyrstu skráningu að ræða og ekki gert ráð fyrir endanlegum hugmyndum heldur leitað eftir að fá yfirsýn yfir sýnendur og fjölda. Við munum síðan hafa samband við tengilið varðandi staðfestingu á plássi og nánari útfærslu.

